
Jemaat-jemaat Allah Al Maséhi
Sabat 20/9/26/120
Teman-teman sekalian,

Salah satu isu yang kita nampak dibincangkan dan yang sama ada tidak difahami atau sengaja digambarkan dengan salah oleh banyak pihak adalah tempat Kristus di dalam Penciptaan. Banyak Jemaat-jemaat Tuhan yang meninggikan Kristus dan mempergunakan terjemahan-terjemahan salah atau pemalsuan dalam Textus Receptus atau apa yang dikenali sebagai Teks Diterima (Received Text) dan oleh itu juga Alkitab King James Version untuk membenarkan pandangan mereka.

Seluruh hujah bagi ciptaan dunia oleh Yesus Kristus datangnya dari Yohanes 1:10. Ini di samping pemalsuan-pemalsuan dalam KJV di mana kata-kata oleh Yesus Kristus telah dipalsukan ke dalam teks Efesus 3:9 dalam Receptus tersebut dan dengan itu muncul di dalam KJV.

Efesus 3:9 jelas mengatakan bahawa Allah telah mencipta segala sesuatu. Kata-kata oleh Yesus Kristus telah ditambah kepada teks ini dalam Receptus untuk cuba menegaskan bahawa Kristus telah mencipta segala sesuatu. Ini adalah kerana penciptaan itu dalam Kejadian telah dilaksanakan oleh elohim, yang difahami adalah bani syurgawi sebagai anak-anak Tuhan dalam kebolehannya untuk bertindak mengikut kehendak Tuhan.

Yohanes 1:10 mengatakan bahawa Kristus telah menjadikan kosmos. Kata-katanya adalah Kai ho kosmos di autou egeneto atau dan kosmos melaluinya telah dijadikan. KJV menterjemahkan ini sebagai dunia telah dijadikan olehnya.
Ini bergantung pada penafsiran Kosmos sebagai dunia dan ia telah digunakan sebagai tafsirannya atau sebagai merujuk kepada dunia. Sejak zaman Homer ia telah digunakan dengan makna suatu susunan atau aturan yang bersesuaian dan berharmoni dan telah digunakan untuk merujuk kepada penyusunan gugusan bintang dan telahpun digunakan di dalam LXX untuk merujuk kepada aspek itu. Kata egeneto bermakna telah terjadi atau dalam kes Yohanes 1:6 ia digunakan untuk bermakna bangun atau muncul di atas pentas untuk dibangkitkan. Teks ini bermula dengan “egeneto anthropopos” atau Datangnya seorang. Teks dari 1:6 hingga 1:10 direkabentuk untuk menggunakan perkataan egeneto itu untuk menunjukkan bahawa Kristus telah berada di Taman itu seperti juga Iblis dan kedua mereka bertanggungjawab atas apa yang mereka lakukan di situ. Kristus juga telah bersama dengan Israel dalam padang gurun seperti yang kita lihat dari 1 Korintus 10:4. Kitab Suci mengisytiharkan pra-kewujudan Kristus (lihat karya Pra-Kewujudan Yesus Kristus [243]). Kumpulan Unitarian Radikal mengalami masalah berat kerana pernyataan Alkitab mengenai pra-kewujudan dan tidak mampu menerangkan teks-teks tersebut. Bagaimanapun kumpulan Trinitarian juga mengalami masalah serupa berhubung aspek penciptaan ini di mana kita diberitahu bahawa Allah mencipta segala sesuatu dan kita diberitahu oleh Maleakhi bahawa satu Bapa telah mencipta kita semua.

Kristus juga dikatakan setia kepada dia yang menciptanya. Istilah melantik/menetapkan digunakan dalam versi Inggeris untuk mengatasi teks jelas ini dalam Ibrani 3:2 berkenaan penciptaan Kristus oleh Tuhan. Namun perkataannya adalah poieo, yang bermakna dijadikan sebagai satu hasil atau fabrik iaitu satu benda yang dibuat, atau hasil buatan. Teks ini jelas menunjukkan bahawa yang dimaksudkan adalah Tuhan selaku pembangun atau pencipta dan Kristus disamakan dengan Musa yang setia kepada pembangun itu dan Ibrani 3:4 mengatakan bahawa Dia yang membangun segala sesuatu adalah Allah.

Maka teks dalam Yohanes bab 1 itu boleh dilihat sebagai menunjukkan bahawa orang yang telah mewujudkan zaman atau aeon ini serta menaikkan perhiasan zaman ini adalah Kristus. Maka elohim dalam kisah Kejadian itu adalah anak-anak Tuhan yang bertindak mengikut perintah Bapa setelah dunia melalui tempoh Tohu dan Bohu atau tandus atau tanpa bentuk dan kosong. Kristus adalah satu-satunya Tuhan yang dilahirkan atau Monogenes Theos dalam Yohanes 1:18. Allah telah mengutusNya kepada manusia untuk berbicara kerana tiada seorangpun yang pernah melihat Allah pada bila-bila masa. Mereka tidak pernah mendengar suaraNya, atau melihat rupa bentukNya, dan sememangnya tiada seorangpun yang mampu melihatNya dari komen-komen Paulus dalam 1 Timotius 6:16. Dia yang berada di dalam pangkuan Bapa-lah yang telah berbicara.

Yohanes 1:10 harus ditafsirkan menurut keterangan teks-teks jelas yang lain yang menunjukkan bahawa Allah mencipta segala sesuatu. Kumpulan elohim menjadi peralatan penciptaan setelah mereka sendiri telah dihasilkan dari Roh dan diikat bersama denga Roh Kudus sebagai anak-anak Tuhan.

Kini teks dalam Kolose 16 juga telah digunakan untuk mengatakan bahawa Kristus telah mencipta bani syurgawi itu namun teks-teks itu menunjukkan bahawa yang dimaksudkan adalah penciptaan kumpulan pentadbiran.

Dia adalah gambar Tuhan yang tidak kelihatan, yang sulung (prototokos) dari seluruh penciptaan; karena di dalam dialah telah diciptakan segala sesuatu, yang ada di syurga dan yang ada di bumi, yang kelihatan dan yang tidak kelihatan, baik singgasana, maupun kerajaan, baik pemerintah, maupun penguasa; segala sesuatu diciptakan oleh Dia dan untuk Dia. Ia ada terlebih dahulu dari segala sesuatu dan segala sesuatu ada di dalam dia (dihubung bersama). (Kolose 1:15-17).

Apabila diperiksa, teks ini berbicara mengenai pentadbiran Alam Semesta dan Kristus wujud sebagai prototokos atau yang sulung agar segala sesuatu ada di dalam dia. Bagaimanapun, dia sendirinya adalah hasil ciptaan Bapa seperti mana juga seluruh bani syurgawi yang merupakan teman sekutu bersama di bawah Bapa.

Jadi kedua-dua teks ini yang digunakan untuk mendakwa bahawa penciptaan telah dilakukan Kristus, sebenarnya mengatakan yang sebaliknya. Teks-teks ini tanpa pemalsuan-pemalsuan Trinitariannya sebenarnya mengatakan bahawa Tuhan telah mencipta segala sesuatu dan Dia melakukan demikian bagi penubuhan Tubuh itu iaitu Jemaat dan di mana Kristus adalah kepalanya. Di dalamnya seluruh kepenuhan Tuhan berkenan untuk berdiam dan oleh itu dia adalah kepala Jemaat dan anak sulung dari antara orang mati. Melalui Kristus, Tuhan dapat memperdamaikan segala sesuatu kepada diriNya sama ada di bumi atau di syurga dengan mengadakan pendamaian melalui darah Kristus di salib (stauros) (Kolose 1:18-20). Maka bani syurgawi telah diperdamaikan juga oleh pengorbanan Kristus. Dari segi itu Kristus juga seharusnya berasal dari bani syurgawi itu serta ciptaan duniawi.

Maka kita kemudiannya bertanya: jika ini adalah satu isu kenapakah ia menghalang umat dari melayani Tuhan dan bekerja bersama-sama? Jawapannya adalah, ia merosakkan pemahaman Jemaat. Mencadangkan bahawa terdapatnya dua Allah sejati adalah perbuatan keberhalaan. Ya, memang inilah yang diajar oleh sebilangan Jemaat-jemaat Tuhan, bertentangan kepada Perintah-perintah Tuhan serta kesaksian Kristus. Malah ramai yang menggunakan perbezaan-perbezaan ini sebagai alasan untuk kegagalan mereka melakukan yang terbaik serta kegagalan mereka untuk menyokong pekerjaan itu. Ramai yang membuang masa mereka di dalam perbalahan-perbalahan yang tak kunjung habis tanpa mendapat pengajaran dan tanpa mendapat pemahaman tentang kebenaran itu.

Apakah yang harus kita lakukan dengan masalah ini? Jawapannya adalah kita harus teruskan dengan pekerjaan itu dan membiarkan orang-orang ini membuang masa orang lain dan tidak campur tangan dengan injil kerajaan Tuhan.

Orang ramai menggunakan pertikaian-pertikaian ini sebagai alasan untuk tidak berbuat apa-apa. Mereka tidak melakukan apa-apa kerana mereka tidak ingin melakukan apa-apa dan pemikiran mereka bertentangan denga Tuhan serta Jemaat. Bukannya tidak biasa kita melihat orang-orang yang datang ke gereja hanya untuk mengacau-bilaukannya serta menuduh saudara-saudara seiman. Mereka melakukan pekerjaan musuh itu untuknya.

Terdapat dua jenis manusia di dunia ini. Mereka adalah golongan yang bertindak, dan golongan yang bercakap saja. Mereka yang dipanggil Tuhan menyerahkan diri mereka kepada keimanan itu dan bekerja. Mereka yang lainnya mengambil apa saja peluang untuk membenarkan ketiadaan tindakan mereka. Kristus akan bertanya kepada mereka nanti ketika dia sampai, kenapa mereka telah gagal untuk bekerja dan kenapa mereka tidak melakukan apa-apa. Alasan bahawa mereka tidak mengetahui segalanya dengan betul tidak akan diterima. Bagaimana pula jemaat Tuhan tidak boleh terus bekerja di planet ini sekalipun pada hari ini? Kristus tidak tertidur. Jemaat tidak mati. Kita tahu bahawa Pintu Gerbang Maut tidak akan mengatasi jemaat dan kita mempunyai janji Kristus dalam hal ini. Maka jemaat seharusnya masih kekal hari ini dan umat pilihan harus mencarinya dan bekerja untuk keimanan itu atau jika tidak, iman mereka sia-sia.

Jika ia bukan kami, maka carilah iman sebenar itu dan beritahulah kami siapa itu supaya kami dapat menjual segala harta milik kami dan menemui mereka dan menyokong pekerjaan itu. Apakah kemalasan dan pembenaran diri itu sehingga ia memberi alasan untuk tidak bekerja pada kumpulan-kumpulan yang tidak habis-habis memperdebatkan hal-hal Yahudi dan mencari pasal. Keberhalaan apakah itu yang mengelirukan Kristus dengan Tuhan?

Jika ada di antara kita golongan penyembah berhala atau yang tidak bekerja maka pisahkan dirimu dari mereka dan teruskan dengan pekerjaan Tuhan dalam Kristus. Kami menyaksikan penuduh-penuduh saudara yang masuk ke dalam kita tanpa henti-henti. Kami menyaksikan mereka di forum-forum dan di tempat sendiri dalam berbagai negara, melontar kata-kata kesat kepada saudara-saudara yang bekerja dan yang berkorban untuk mereka ini yang menghina mereka.

Terdapatnya satu penyakit pelik dalam manusia yang mengizinkan pekerjaan kurang memuaskan serta dosa dengan menuduh orang lain. Ia berasal dari musuh itu dan bukannya dari Tuhan. Ingatlah bahawa pemikiran seperti inilah yang harus ada di antara kamu seperti mana ia ada di dalam Kristus. Dia walaupun dalam rupa Allah, tidak menganggap kesetaraan dengan Allah itu sebagai milik yang harus dipertahankan, melainkan telah mengosongkan diri-Nya sendiri, dan mengambil rupa seorang hamba, dan menjadi sama dengan manusia. Dan dalam keadaan sebagai manusia, Ia telah merendahkan diri-Nya dan taat sampai mati, bahkan sampai mati di kayu salib. Itulah sebabnya Allah sangat meninggikan Dia dan mengaruniakan kepada-Nya nama di atas segala nama. (Filipi 2:5-9).

Di manakah sudah kesetiaan ini dalam Jemaat Tuhan pada zaman akhir? Di manakah sudah sifat berkorban dan rendah diri dalam persaudaraan iman ini? Kenapakah kita berhadapan dengan penuduhan tanpa putus-putus ini dan menyaksikan kegagalan Jemaat-jemaat Tuhan untuk bekerja sedangkan masa sudah begitu singkat?

Jawapannya adalah bahawa Jemaat Tuhan telah dicemari dosa serta kemegahan diri dan ia harus dibersihkan. Umat tidak dapat bertahan dengan doktrin kukuh. Tuhan dikurangkan dan diperbanyakkan dengan peninggian Kristus. Hukum-hukum Tuhan dicabuli dan ditiadakan oleh doktrin-doktrin palsu dengan dua cara. Pada setiap pihak posisi Kristus dijatuhkan, dengan penafian pra-kewujudannya pada satu pihak dan peninggian salah pra-kewujudan tersebut atau penggabungan Binitarian bagi kesatuan Tuhan seperti yang kita lihat dalam sistem palsu dewa-dewa Attis dan Adonis dan Osiris pada pihak yang satu lagi.

Ianya penting untuk kita melihat serta memahami dengan tepat apakah peranan yang dimainkan Kristus di dalam Penciptaan itu. Ianya juga penting untuk kita memahami bagaimana Tuhan mencipta dan di mana letaknya anak-anak Tuhan di dalam aktiviti itu. Ianya lebih penting lagi untuk kita tidak membiarkan hujah-hujah kita ditiadakan oleh mereka yang bercakap kosong yang tidak melakukan apa-apa dan gagal untuk menyokong pekerjaan Zaman akhir kerana pertikaian-pertikaian yang tidak putus-putus tanpa pernah memahami kebenaran itu, atau mempergunakan isu-isu tersebut untuk mengizinkan kegagalan mereka bekerja.

Kini kita pergi pula kepada Paskah. Jika kamu telah membiarkan kebodohan serta isu-isu palsu untuk memisahkan kamu dari Jemaat, maka bertaubatlah dan berdamailah. Jika kamu telah melakukan kesalahan dan menuduh saudara maka bertaubatlah dan pergilah kepada saudaramu dan berdamailah dengan mereka. Jika kamu tidak ingin melakukan kedua hal ini, jauhilah dirimu dari mereka yang ingin bekerja. Dunia ini penuh dengan sistem-sistem palsu yang tidak melakukan apa-apa dan menarik mereka yang tidak bertaubat. Musuh itu telah bekerja berabad-abad lamanya untuk memastikan adanya perangkap untuk semua orang.

Karya-karya ini adalah untuk pembacaan lanjut berhubung subjek ini.

Tujuan penciptaan serta manusia di dalamnya diterangkan di dalam karya Tujuan Penciptaan dan Pengorbanan Kristus [160].

Perbalahan-perbalahan falsafah juga ditemui di dalam karya Penciptaan: Daripada Teologi Antropomorfik kepada Antropologi Teomorfik [B5]. Bab pertama adalah untuk mereka yang lebih cenderung terhadap hal-hal akademik di antara kita.

Penciptaan alam Rohaniah dikaji di dalam karya Bagaimana Tuhan Menjadi Suatu Keluarga [187].

Marilah kita setiap orang merenungi bagaimana kita dijadikan anak-anak Tuhan dan bagaimana Kristus membolehkan fungsi tersebut.

Biarlah setiap orang bekerja untuk iman itu dan menguatkan sesama sendiri. Janganlah ada tuduhan dan perpecahan di dalam tubuh itu.

Temukan kebaikan pada setiap orang dan berdamailah, jauhilah segala penuduhan serta ajaran palsu.

Kasihilah sesama sendiri seperti mana Tuhan dan Kristus mengasihi kita.

Wade Cox

Koordinator Am

